
१७२
काव्यमाला ।




 



स तावुवाच कान्तेन गम्भीरेण महौजसा ।

कथितोदग्रवृत्तान्त१७२ च यशसामथ तेजसाम् ।

नयनग्राहिणी सत्यमियमात्मदशाकृतिः ॥ ८ ॥

सूर्याचन्द्रमसौ व्योम्नि शक्रोपेन्द्रौ त्रिविष्टपे ।

युवां परं यदि वने नरनारायणावृषी ॥ ९ ॥

दूतोऽहं वानरपतेः सुग्रीवस्य महौजसः ।

सचिवो हनुमान्नाम प्रीत्यर्थं समुपागतः ॥ १० ॥

श्रुत्वैतदमृताखादमधुरं राघवो वचः ।

तथ्यं स्मरन्दनोर्वाक्यं लब्धां सीताममन्यत ॥ ११ ॥

ततो न्यवेदयत्सर्वं लक्ष्मणो रामशासनात् ।

कुलं नाम च वैदेहीहरणं च हनूमते ॥ १२ ॥

दनुना कथितो ह्यस्य सुग्रीवः कार्यसिद्धये ।

सोऽयं शरण्यो लोकानां सुग्रीवं नाथमिच्छति ॥ १३ ॥

सुखं शेते भुजबलं यस्याश्रित्य शचीपतिः ।

सीताविरहितः सोऽयं रामः संश्रयमिच्छति ॥ १४ ॥

लक्ष्मणेनेति कथितं निशम्य पवनात्मजः ।

ताभ्यामेव सह प्रायात्स्वालयं हर्षनिर्भरः ॥ १५ ॥

ततो रामं स्थितः सालस्याविदूरे कपीश्वरः ।

सुपुष्पितवनैकान्ते भ्रमरैरुपकूजिते ॥ १६ ॥

तस्यैकां पर्णबहुलां शाखां छित्त्वा सुपुष्पिताम् ।

सालस्यास्तीर्य सुग्रीवो निषसाद सराघवः ॥ १७ ॥

ताबासीनौ तथा दृष्ट्वा हनूमानपि लक्ष्मणम् ।

सालशाखां समानीय विनीतं स न्यवेशयत् ॥ १८ ॥

ततो विदितवृत्तान्तस्तद्गिरा प्लवगाधिपः ।

फणीव वल्कलं जीर्णं भयं तत्याज वालिजम् ॥ १९ ॥

